
Ålesund kontrollutval 

Møtedato: 26. mai 2021 Saksgang: kontrollutvalet 
Saks nr.: 25/21 Sakshandsamar: Solveig Kvamme 

UTTALE TIL ÅRSREKNESKAP OG ÅRSBERETNING FOR 
2020 – INGEBRIGT DAVIK-HUSET KF 

Vedlegg: 

1. Revisjonsberetning frå Møre og Romsdal Revisjon SA datert 11.mai 2021.
2. Årsrekneskap 2020 med noter - Ingebrigt Davik-huset KF
3. Årsberetning 2020 - Ingebrigt Davik-huset KF

Bakgrunn 

Kontrollutvalet har det overordna ansvaret med å sjå til at det blir ført kontroll med at 
økonomiforvaltninga til kommunen går føre seg i samsvar med gjeldande avgjersler og 
vedtak, jf. kommunelova § 23-2. 

Ansvaret til kontrollutvalet for å føra kontroll med økonomiforvaltninga blir framheva i 
kommunelova som eit særskilt ansvar ved sida av ansvaret for rekneskapsrevisjon, 
forvaltningsrevisjon og eigarskapkontroll. 

Dagens kommunelov stiller ei rekkje nye og grunnleggande krav til økonomiforvaltning og 
berekraft i kommunane, jf. kommunelova § 14-1.  

Dette krev at økonomisk handleevne må takast vare på over tid, planer for eiga verksemd og 
økonomi skal vera realistiske, finansielle middel og gjeld skal forvaltast utan vesentleg 
finansiell risiko og betalingsforpliktingar skal innfriast ved forfall. 

Ny kommunelov forsterkar altså desse krava og legg ansvaret på kommunestyret til å sjå til at 
økonomiforvaltninga skjer i tråd med lov, forskrift og eigne føresegner. 

Kontrollutvalet sitt ansvar er å uttale seg til kommunestyret om årsrekneskapane og 
årsberetningane før formannskapet innstiller til vedtak, jf. kommunelova § 14-3. Kommunen 
skal og utarbeide rekneskap for kvart kommunale føretak. Jf. kommunelova § 14-6.  

Ny kommunelov har ei presisering om at kontrollutvalet sin uttale og skal handla om 
årsberetninga. Tidlegare tok kontrollutvalet årsberetninga berre til vitande. 

Vurdering 

Kontrollutvalet skal 26. mai 2021 behandle årsrekneskap og årsberetning for 2020 for 
Ingebrigt Davik-huset KF,  som er lagt fram av føretaket datert 10. mai 2021, samt 
tilhøyrande revisjonsberetning datert 11. mai 2021. 

Ingebrigt Davik-huset KF har i 2020 eit negativt netto driftsresultat på kr 166 968. Revisor 
har i revisjonsberetninga ikkje gitt merknader til årsrekneskapen eller årsberetninga.  

Det er opp til kontrollutvalet sjølv å bestemma kva uttalen frå kontrollutvalet til årsrekneskap 
og årsberetning skal innehalde. Verken kommunelov eller kontrollutvalsforskrift stiller 
konkrete krav til innhaldet, ut over at den skal knyta seg til forhold i årsrekneskapen eller 
årsberetninga og tilhøyrande revisjonsberetning.  

Årsrekneskapen  
Kontrollutvalet skal kontrollera at årsrekneskapen er ført i samsvar med lover og reglar og at 
kommunestyret sine målsetjingar er oppfylt.  

Kontrollutvalet kan følgjeleg føreslå endringar i årsrekneskapen, dersom det er skjedd 
føringar i strid med gjeldande regelverk. Grunnlaget for behandlinga har vore den avlagde 
årsrekneskapen, føretaket si årsberetning og revisjonsberetninga.  

I tillegg har oppdragsansvarleg revisor supplert kontrollutvalet med relevant informasjon. 
Revisor har bekrefta at bokføringa er i tråd med bokføringsregelverket. Ingen avvik er 
rapportert eller avdekt gjennom året frå kommunerevisjonen. 

Føretaket si årsberetning 
Årsberetninga skal mellom anna omtale forhold som er viktige for å vurdera den økonomiske 
utviklinga og stillinga, og om desse tek vare på den økonomiske handleevne over tid. 

Det er nærliggande å vurdere dette som sentrale moment i uttalen frå kontrollutvalet. 
Årsberetninga skal innehalde ei vurdering av: 

• føretaket si måloppnåing og andre ikkje-økonomiske forhold som er av vesentleg verdi
for kommunen eller innbyggarane.

• tiltak som er sett i verk og tiltak som blir planlagd sett i verk for å sikra ein høg etisk
standard.

• den faktiske tilstanden når det gjeld likestilling av kjønn.
• kva føretaket gjer for å oppfylla aktivitetsplikta til arbeidsgivar etter likestillings- og

diskrimineringslova § 26.

Årsberetninga gjev tilfredsstillande opplysningar i forhold til desse punkta. Revisor melder òg 
i si revisjonsberetning at årsrekneskapen inneheld dei opplysningane som lov og forskrift 
krev. Opplysningane om økonomi i årsberetninga stemmer overeins med årsrekneskapen. 

Konklusjon 

Med grunnlag i kontrollutvalet sine kontrollaktivitetar retta mot økonomiforvaltninga samt ei 
samla vurdering, tilrår kontrollutvalet at årsrekneskap og årsberetning for 2020 blir godkjent 
slik den ligg føre.  

Dette bygger utvalet på ulike orienteringar og saker frå kommunerevisjonen i løpet av året.  
Kontrollutvalet har fått presentert revisjonsplan, forenkla etterlevingskontroll, interimrevisjon 
og unummererte forhold. Slik sett har kontrollutvalet eit godt fagleg grunnlag for å gje sin 
uttale. Den endelege revisjonsberetninga er ei normalberetning gitt utan atterhald. Dette betyr 
at revisjonen ikkje har avdekt eller påvist vesentlege feil og manglar i kommunen si 
rapportering. 

Kontrollutvalet merkar seg at årsrekneskap og årsberetning 2020 ikkje var levert innan 
gjeldande fristar og at revisor difor gav ei førebels revisjonsberetning datert 15.april 2021.  
Denne vart trekt tilbake og erstatta med den endelege revisjonsberetninga datert 11. mai 2021. 

Kontrollutvalet er ikkje kjent med andre forhold i dialog med revisor som kunne hatt 
konsekvens for uttalen frå kontrollutvalet, jf kommunelova § 14-3 

Tilråding til vedtak 

Med grunnlag i kontrollutvalet sine kontrollaktivitetar retta mot økonomiforvaltninga uttaler 
kontrollutvalet følgjande: 

Ålesund kontrollutval tilrår at kommunestyret godkjenner årsrekneskap og      
årsberetning 2020 for Ingebrigt Davik-huset KF. 

Side 3 av 28 Sak 25-21 med vedlegg



MRR
Møre og Romsdal Revisjon SA 

Postadresse: Møre og Romsdal Revisjon SA, Astrups gate 9, 6509 Kristiansund 

Avd. Molde: Storgata 18, 6413 Molde - Avd. Ålesund: Lerstadvegen 545, 6018 Ålesund 

e-post: post@mrrevisjon.no Organisasjonsnummer 923 746 552

Til kommunestyret i Ålesund kommune Kopi: 

Kontrollutvalet 
Formannskapet 
Kommunedirektøren 
Styret 

Melding frå uavhengig revisor 

Utsegn om revisjonen av årsrekneskapen 
Konklusjon 

Vi har revidert særrekneskapen for Ingebrigt Davik-huset KF som viser eit negativt netto driftsresultat 
på kr 166 968.  

Årsrekneskapen består av balanse per 31. desember 2020, oversikt over løyvingar til drift, økonomisk 
oversikt drift og oversikt over samla budsjettavvik og årsoppgjersdisposisjonar for rekneskapsåret 
som vart avslutta per denne dato, samt notar til årsrekneskapen. 

Etter vår meining er det  særrekneskapen gitt i samsvar med lov og forskrift, og gir i det alt 
vesentlege ei dekkande framstilling av den finansielle stillinga til Ingebrigt Davik-huset KF per 
31. desember 2020, og av resultatet for rekneskapsåret som vart avslutta per denne datoen i
samsvar med lov, forskrift og god kommunal rekneskapsskikk i Noreg.

Grunnlag for konklusjonen 
Vi har gjennomført revisjonen i samsvar med lov, forskrift og god kommunal revisjonsskikk i Noreg, 
medrekna dei internasjonale revisjonsstandardane (ISA-ane). Våre oppgåver og plikter etter desse 
standardane er beskrivne under overskrifta Revisors oppgåver og plikter ved revisjon av 
årsrekneskapen. Vi er uavhengige av føretaket, slik det er krav om i lov og forskrift, og har etterlevd 
dei andre etiske pliktene våre i samsvar med desse krava. Etter vår oppfatning er innhenta 
revisjonsbevis tilstrekkeleg og føremålstenleg som grunnlag for konklusjonen vår. 

Ytterlegare informasjon 
Leiinga er ansvarleg for ytterlegare informasjon. Ytterlegare informasjon består av ytterlegare 
informasjon i føretakets  årsrapport, men ikkje særrekneskapen og revisjonsmeldinga. 

Vår uttale om revisjonen av årsrekneskapen dekkjer ikkje slik ytterlegare informasjon, og vi attesterer 
ikkje denne informasjonen. Vi viser elles til avsnittet «Konklusjon om årsmeldinga» og «Utsegn om 
forklaring for vesentlege budsjettavvik» under vår utsegn om andre lovmessige krav. 

MRR
Møre og Romsdal Revisjon SA 

Postadresse: Møre og Romsdal Revisjon SA, Astrups gate 9, 6509 Kristiansund 

Avd. Molde: Storgata 18, 6413 Molde - Avd. Ålesund: Lerstadvegen 545, 6018 Ålesund 

e-post: post@mrrevisjon.no Organisasjonsnummer 923 746 552

I samband med revisjonen av årsrekneskapen er det vår oppgåve å lese den ytterlegare 
informasjonen, for å vurdere om det er vesentleg inkonsistens mellom den og årsrekneskapen eller 
kunnskap vi har opparbeidd under revisjonen, eller om den tilsynelatande inneheld vesentleg 
feilinformasjon. Dersom vi hadde konkludert med at den ytterlegare informasjonen inneheld 
vesentleg feilinformasjon, ville vi rapportert om det. Vi har ikkje noko å rapportere om det. 

Styret og dagleg leiar sitt ansvar for årsrekneskapen 
Styret og dagleg leiar er ansvarleg for å utarbeide årsrekneskapen i samsvar med lov og forskrifter, og 
for at den gir ei dekkande framstilling i samsvar med lov, forskrift og god kommunal rekneskapsskikk i 
Noreg. Leiinga er også ansvarleg for slik intern kontroll dei finn naudsynt for å kunne utarbeide ein 
årsrekneskap som ikkje inneheld vesentleg feilinformasjon, verken som følgje av misleg framferd 
eller feil som ikkje er tilsikta. 

Revisor sine oppgåver og plikter ved revisjonen av årsrekneskapen 
Vårt mål med revisjonen er å oppnå tryggande sikkerheit for at årsrekneskapen totalt sett ikkje 
inneheld vesentleg feilinformasjon, verken som følgje av feil eller misleg framferd, og å gi ei 
revisjonsmelding som inneheld vår konklusjon. Tryggande sikkerheit er ei høg grad av tryggleik, men 
ingen garanti for at ein revisjon utført i samsvar med lov, forskrift og god kommunal revisjonsskikk i 
Noreg, og ISA-ane, alltid vil avdekke vesentleg feilinformasjon som eksisterer. Feilinformasjon kan 
oppstå som følgje av misleg framferd eller feil som ikkje er tilsikta. Feilinformasjon blir vurdert som 
vesentleg dersom den åleine eller samla, innanfor rimeleg grenser, kan forventast å påverke 
økonomiske avgjerder som brukarane tar, basert på årsrekneskapen. 

For vidare framstsilling av revisor sine oppgåver blir det vist til: 
www.nkrf.no/revisjonsberetninger 

Utsegn om andre lovmessige krav 
Konklusjon om registrering og dokumentasjon  
Basert på revisjonen vår av årsrekneskapen slik den er omtalt ovanfor, og kontrollhandlingar vi har 
funne nødvendige etter internasjonal standard for attestasjonsoppdrag (ISAE) 3000 
«Attestasjonsoppdrag som ikke er revisjon eller forenklet revisorkontroll av historisk finansiell 
informasjon», meiner vi at leiinga har oppfylt si plikt til å sørgje for ordentleg og oversiktleg 
registrering og dokumentasjon av føretaket sine rekneskapsopplysningar, i samsvar med lov og god 
bokføringsskikk i Noreg. 

Konklusjon om årsmeldinga 
Basert på revisjonen vår av årsrekneskapen slik den er omtalt ovanfor, meiner vi at årsmeldinga 
inneheld dei opplysningane som lov og forskrift krev, og at opplysningane om økonomi i årsmeldinga 
stemmer overeins med årsrekneskapen. 

Utsegn om forklaring for vesentlege budsjettavvik  
Vi har utført eit attestasjonsoppdrag som skal gje moderat sikkerheit, knytt til Ingebrigt Davik-huset 
KF si forklaring for vesentlege budsjettavvik, enten det skuldast beløpsmessige avvik eller avvik frå 
kommunestyret sine premissar for bruken av løyvingane. 

MRR 

Møre og Romsdal Revisjon SA 

 

 

Postadresse: Møre og Romsdal Revisjon SA, Astrups gate 9, 6509 Kristiansund 

Avd. Molde: Storgata 18, 6413 Molde - Avd. Ålesund: Lerstadvegen 545, 6018 Ålesund 

e-post: post@mrrevisjon.no Organisasjonsnummer 923 746 552 

 
 
 
Konklusjon  
Basert på dei utførte handlingane og innhenta bevis, er vi ikkje blitt kjende med forhold som gjev 
grunn til å tru at årsmeldinga ikkje gir dekkande opplysningar om vesentlege budsjettavvik. 

 

Andre forhold 
Denne revisjonsmeldinga erstattar tidlegare avgitte revisjonsmelding datert 15. april 2021, som blei 
gitt ved utløpet av kommunelova sin frist for å avlegge revisjonsmelding. Føretaket sitt årsrekneskap 
og årsmelding var på dette tidspunkt ikkje utarbeidd. 
 
 

 

Molde, 11. mai 2021 
Møre og Romsdal Revisjon SA 
 

 
 
Anne Jorunn Vatne 
oppdragsansvarleg revisor 

